
SAMBRAMA

Om Swastyastu,

Pamekasnyane majeng ring Ida Sang Hyang Widi Wasa sangkan paraning
dumadi sane maprabhawa Sang Hyang Aji Saraswati, antuk waranugraha miwah
pamargi sane becik katiba ring padewekan titiang.

Majeng ring Putu Pancer miwah Made Sukrening sane pinaka bapa miwah
meme sane banget tresnain titiang, Luh Puspaningsih pinaka embok titiang,
wantah suksma sane prasida aturang titiang antuk samian tresna asih saha prabea
sane tan surud-surud kadi toyane membah tan prasida kapegatang sampun
polihang titiang. Reriptan alit puniki pinaka cihna sinalih tunggil walesan rasa
tresnan titiang pinaka suputra rikalaning ngamargiang swadharma dados
mabhasisia.

Titiang ngaturang suksma majeng ring makasami dosen ring Program
Studi Pendidikan Bahasa Bali taler makakalih guru waktra, Ida Bagus Rai, S.S.,
M.Pd. sareng Ida Bagus Made Ludy Paryatna, S.S., M.Pd. Suksma aturang titiang
antuk tuntunan miwah kaweruhan sane sampun kapicayang. Samian punika
pacang anggen titiang sasuluh ri kala ngamargiang swadharma maurip ring jagate.

Majeng ring sameton HIMASABA, masisia angkatan 2016 miwah sawitra
sane liananSane satata rumaket miwah satata pakedek pakenyung, sagilik-saguluk
sabayantaka saking dumun ngantos mangkin sane satata ring hati. suksma antuk
wewehan saha panampen sane sampun kaicen, mogi-mogi iraga stata raket
rumaket masawitra ngantos kapungkur wekas.

Om Santih, Santih, Santih Om

